
Аңлатма язу
               Бу эшчәнлекне мин 6-7 яшьлек  мәктәпкә әзерлек төркеме балалары өчен яздым. Эшчәнлек  балаларның  активлыгын арттыра ,фикерләү сәләтен  үстерә ,диалогик сөйләм күнекмәләрен булдыра һәм үз өченә алып кереп  китә. Татар халкының бөек шагыйре Габдулла Тукайның тормыш юлы белән таныштырабыз,шигырьләрен сәнгатьле  итеп сөйләргә,әкият геройлары белән очраштырып тирәнтенрәк аңларга булыша. Тукaй әсәрләре аша югары әхлаклылык, бөек әдипнең иҗатына һәм туган телебезгә мәхәббәт тәрбияли,иҗади сәләтләрен, сөйләм телен үстерә,яхшыдан яманны аерырга өйрәнәләр,сүзлек запасын арттыралар.  Шагыйрь иҗатына мәхәббәт, хөрмәт тәрбияләнә.


















Максат: Габдулла Тукай әсәрләре буенча балаларның белемнәрен ныгыту.
Бурычлар:1.Зурлар һәм мәктәпкә әзерлек төркеменә йөрүче балаларны, яшь үзенчәлекләрен исәпкә алып, Габдулла Тукайның тормыш юлы (балачак хәтирәләре), иҗаты белән таныштыруны дәвам итү;
2.Балаларның сәнгатьле сөйләмен камилләштерү, куелган сорауларга тулы, дөрес җавап алуга ирешү, бергә команда булып уйнауларына ирешү, уен барышында үзләренең тапкырлыкларын, осталыкларын күрсәтә белергә өйрәтү.
3.Балаларда әкиятләр, шигырьләр белән кызыксыну уяту; бердәмлек, татулык хисен тәрбияләү.
Җиһазлау: Г.Тукай шигырьләренә багышланган рәсемнәр; Тукай портреты, Г.Тукай язган китаплар күргәзмәсе, балалар ясаган рәсемнәр күргәзмәсе, Г.Тукай әкиятләренә иллюстрацияләр; “Туган тел” җыры язылган дискаппликация уены өчен рәсем.
Алдан әзерлек эше: Г.Тукай әсәрләрен балаларга кычкырып уку, кайберләрен яттан өйрәтү,Тукай шигырьләренә язылган җырларны тыңлау, мультфильмнар карау.
Кичәнең барышы:
1 нче бала.
Тарих бик күп исемнәрне белә,
Бөек исемнәргә дөнья бай.
Сәнгать дөньясында маяк булып,
Мәңге яши, яшьни яшь Тукай!
2 нче бала.
Халкым күңеленә ак нурсиптең
Кара төндә булдың яктыай.
Шаулы язның сүнмәс тугаедай,
Мәңге дәртле җырчысин, Тукай!
3 нче бала.
Урам тавышларыннан эзләмәгез,
Тукай баскан утлы эзләрне.
Йөрәкләрдән аны сез эзләгез
Йөрәкләрдә Тукай сүзләре.
Без дә бүген  Габдулла Тукайның тормыш юлы, иҗаты буенча “ Йолдызлы сәгать” уенына җыелдык. Менә хәзер инде сезнең белемнәрегезне тикшерәбез.
Уенда 2 команда катнаша .Командалар белән танышабыз, алар нинди китаплар укырга яраталар икән – шуларны беләбез.Уенны башлыйбыз.
1бәйге. “Кем тизрәк …” дип атала. Ике командага да берүк сорау бирелә, ә алар, үз чиратларында, куелган сорауга уйлап җавап бирергә тиешләр. Кайсы команда беренче җавап бирә, шул командага очко куела.
1. Тукайның туган авылы? ( Кушлавыч )
2. “Кызыклы шәкерт ” шигырендәге этнең исеме? ( Акбай )
3. Габдулла Тукайның  туган елы? ( 1886 )
4. Су анасының югалткан әйбере? ( Тарак )
5. Безнең Гали бигрәк тату нәрсә белән? ( Кәҗәбелән )
6. Сандугачбеләнсөйләшкәнкызныңисеме? ( Фатыйма )
7. Кәҗә белән сарык нәрсә пешерәләр? ( Ботка )
8.“ Шүрәле ” әкиятендәге егетнең исеме? ( Былтыр )
9. Габдулланы әнисе нинди карчыкка  бирепкалдыра? (Шәрифә карчыкка)
10.“Шүрәле ” дә  нинди авыл табигате сурәтләнгән? ( Кырлай )	
2 бәйге. Музыкальтәнәфес. Һәр команда Габдулла Тукай сүзләренә язылган җырлар башкара.(“ Бала белән Күбәләк ” , “Бишек җыры”).
3 бәйге.“Кем сәнгатьле итеп сөйли?” Һәр командадан бер  бала Г.Тукайның үзләре теләгән бер шигырен сәнгатьле итеп сөйләп күрсәтергә тиеш.
4 бәйге. -  Иң матур җир кайда дисез,
Билгеле, Кырлай җире.
Барча әкият геройлары
Кырлайда туган инде.
Җырлар да җырладык, шигырьләрдә сөйләдек. Ә сез Габдулла Тукайның тагын нинди әсәрләрен беләсез?  Әйе, әкиятләрен беләсез. Хәзер мин әкиятләрдән өзекләр укып күрсәтәм, ә сез буәкиятләрнең исемен атарсыз.
1. “Нәрсә бу, качкынмы, җенме?
      Я өрәкме, нәрсәбу?
      Кот очарлык, биккилешсез
      Әллә нинди нәрсә бу.
      Борыныкәп – кәкре, бөгелгәндер,
      Тәмам кармак кеби.
      Төз түгелдер куллар, аяклар да
              Ботак, кармак кеби”.(Команданың җавабы: “Шүрәле” әкияте)
2.  “Чәчен тарап алтын тарак белән
          И бизәнә, ясана.
          Вә шуннан соң кинәт суга чума-
               Нәрсә кала басмада?” Өзек нинди әкияттән?
               (Тарак кала басмада, “Су анасы” әкияте)
5 бәйге. “Супер-уен -аппликация”. Сезнең барыгызның да шөгыльләрдә кисеп ябыштырганы бар, шулаймы? (Җаваплар) Шуңа күрә сезнең өчен бирем бик гади, ләкин шул ук вакытта игътибарлылыкны һәм бергә дус эшләүне таләп итә торганбулачак.Һәр командага Г.Тукайның бер әкиятенең рәсемен җыярга һәм ак кәгазьгә ябыштырырга кирәк булачак. (Өстәлләрдәге алдан әзерләнеп куелган клейга һәм ак кәгазьгә күрсәтелә).  Кайсы команда беренче биремне үтәп бетерә, шул очко ала. Ике команда да биремне игътибар белән тыңласын. (Балалар биремне үтиләр,нәтиҗәгә карап бәйгедә җиңүче команда билгеләнә.)
Алып баручы: Менә уен- кичәбез ахырына да килеп җитте. Һәр   берегез дә бик башлылар, уңганнар, булганнар һәм осталар икәненә тагын бер кат ышандык инде.Киләчәктә дә Тукай шигырьләрен, әкиятләрен өйрәнегез, яратыгыз, укыгыз. Алар сезне бары тик яхшылыкка гына өйрәтер, белемле итәр.Ә хәзер барыбыз бергә татар халкының гимнына әверелгән “ Туган тел ” җырын башкарыйк.




Кулланылган әдәбият:
1.  Г.Тукайның балалар өчен шигырләр җыентыгы һәм мультфильмнар дискы.
2. М. Ф. Кашанова“Иң татлы тел-туган тел”.
3.“Балачак аланы” балалар бакчалары өчен хрестоматия.
4.  К.В.Закирова. “Иң матур сүз”  Ата- аналар һәм балалар бакчасы тәрбиячеләре өчен хрестоматия.

